
ABSTRAK 

Laluan pejalan kaki di kawasan pusat bandar adalah memberikan pengaruh yang 

besar di dalam proses perbandaran. Kemudahan ini adalah sebahagian daripada 

halacara baru pembangunan yang terancang selain mewujudkan alam bina dan alam 

sekitar yang lebih baik. Bagi kawasan kajian iaitu pusat bandar Johor Bahru masalah 

perbandaran terutama di dalam aspek lalulintas tetap wujud walaupun pelbagai cara 

dan kaedah telah dilakukan untuk mengatasinya. Keadaan ini menyebabkan 

pengaturcaraan elemen lalulintas seperti laluan pejalan kaki turut mengalami konflik. 

Kepentingan penyediaan elemen ini sering diabaikan menyebabkan wujud masalah-

masalah sampingan lain dan secara tidak langsung mengganggu penjanaan aktiviti 

bandar. Oleh itu penyediaan topik kajian akhir ini adalah bertujuan untuk menilai dan 

mengkaji kepentingan laluan pejalan kaki seiaras dengan peranannya sebagai salah 

satu sistem laluan dan kemudahan kepada orang ramai. 




